
 

 

 

ᑐᓴᕐᑎᓯᒍᑎ 
 

ᓄᐃᑕᐅᑦᓴᐅᑎᒋᒋᐊᓕᒃ 

ᑭᓯᑦᓯᒍᑎᖓ 44 + ᐱᓇᓱᐊᕈᓯᑕᒫᕐᓯᐅᑏᑦ 

 

 
ᐊᖏᖃᑎᒌᒍᑎ ᐱᑦᔪᑎᒋᓗᒍ ᐊᑐᐃᓐᓇᖃᕐᓂᖅ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐱᒍᑦᔨᓂᖏᓐᓂᒃ 

ᓄᓇᕕᒻᒥ 

 

ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐊᑐᐃᓐᓇᐅᓕᐅᒥᓂᖓ ᓄᓇᕕᒻᒥ 

 
ᑯᐯᒃ, ᒫᑦᔨ 22, 2024 – ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᑐᕐᖃᑕᕐᕕᒃ 

ᑲᒪᒋᔭᓕᒃ ᐱᓇᓱᐊᖃᑎᖃᕐᓂᒥᒃ ᐊᓪᓚᓂᒃ ᐃᓄᑐᐃᓐᓇᓂᓪᓗ ᐄᐊᓐ ᓚᕝᕆᐊᓂᐁ, ᑐᕐᖃᑕᕐᕕᒃ 

ᐱᓇᓱᑦᑐᓕᕆᓂᕐᒧᑦ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ ᑯᐯᒃ ᑕᕐᕋᖓᓂᒃ ᔮᓐ ᐳᓓ, ᐊᒻᒪᓗ ᑯᐯᒃ ᑲᕙᒪᖓᓂ 

ᑭᒃᒐᑐᕐᑎ ᐅᖓᕙᒧᑦ ᑎᓃ ᓚᒫᑦ ᖁᕕᐊᓱᒃᑯᑦ ᑐᓴᕐᑎᓯᒋᐊᒥᒃ ᑐᑭᑖᖑᓂᖓᓂᒃ ᐊᖏᖃᑎᒌᒍᑎᐅᑉ 

ᐊᑐᐃᓐᓇᖃᓕᐅᒥᓂᕐᒧᑦ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐱᒍᑦᔨᓂᖏᓐᓂᒃ ᓄᓇᕕᒻᒥ. ᑖᓐᓇ 

ᐊᖏᖃᑎᒌᒍᑎ ᐱᒍᓐᓇᓯᑎᑦᓯᔪᖅ ᐊᕐᖁᑎᒥ ᐊᑦᑕᓇᕐᑐᒦᑦᑎᓯᑦᑌᓕᔨᒥᒃ ᐱᓇᓱᐊᕐᓂᒥᒃ ᓄᓇᕕᒻᒨᓕᖓᓂᕐᓴᓂᒃ 

ᐊᕐᖁᑎᒥ ᐊᑦᑕᓇᕐᑐᒨᕇᒃᑯᑎᓂᒃ ᖃᐅᔨᒪᑎᑦᓯᒐᓱᐊᕐᓂᒥᒃ ᐊᒻᒪᓗ ᐱᓂᕐᓗᑎᑦᓯᑌᓕᓂᕐᒥᒃ ᐱᓇᓱᐊᕐᓂᓂᒃ. 

ᑖᓐᓇ ᐱᓇᓱᑦᑎ ᐊᖁᒍᓐᓇᓂᕐᒥᒃ ᖃᐅᔨᓴᕐᓂᒥᒃ ᐱᒍᑦᔨᔨᐅᓚᖓᒻᒥᔪᖅ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ 

ᐊᕐᖁᑏᑦ ᒪᓕᒐᖏᓐᓂᒃ ᖃᐅᔨᒪᓂᕐᒥᒃ ᐊᒻᒪᓗ ᐊᖁᓐᓂᒥᒃ ᖃᐅᔨᓴᐅᑎᖏᓐᓂᒃ, ᑕᒪᓐᓇ ᐊᖏᓕᒋᐊᕆᓚᖓᔪᖅ 

ᓄᓇᒃᑰᔫᕈᓐᓇᐅᑎᑖᕈᓐᓇᓂᕐᒥᒃ ᓄᓇᕕᒻᒥ.  

 

ᓯᑉᑎᒻᐱᕆ 2022-ᒥ, ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐅᖃᓚᐅᕐᓯᒪᔪᑦ ᓄᐃᑕᐅᓂᖓᓂᒃ ᓄᑖᑉ 

ᐱᓇᓱᐊᖃᑎᒌᓐᓂᐅᑉ ᐱᓇᓱᐊᖃᑎᒋᓚᖓᑦᓱᒍ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑐᐃᓐᓇᐅᓕᐅᒥᑎᑦᓯᒐᓱᑦᓱᑎᒃ 

ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐱᒍᑦᔨᓂᖏᓐᓂᒃ ᓄᓇᕕᒻᒥ. ᐊᖏᕐᓯᒪᓂᖏᑦᑕ ᐃᓚᖓᑦ ᑖᑦᓱᒪ 

ᐱᓇᓱᐊᖃᑎᒌᓐᓂᐅᑉ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᐊᕐᖁᑏᑦ ᒪᓕᒐᖏᓐᓂᒃ ᖃᐅᔨᒪᓂᕐᒥᒃ 

ᖃᐅᔨᓴᐅᑏᑦ ᐃᓄᑦᑎᑑᓕᕐᑎᑕᐅᒐᔭᕐᑎᓗᒋᑦ ᐱᐅᓯᒋᐊᕋᓱᓪᓗᒍ ᖃᐅᔨᓴᐅᑎᓂᒃ ᐊᓂᒍᐃᖃᑦᑕᓂᖓ ᐊᖁᑦᑏᑦ 

ᓄᓇᕕᒻᒥ. ᐊᖁᓐᓂᒧᑦ ᖃᐅᔨᓴᐅᑎᖃᕐᑎᓯᓂᖅ ᓄᓇᖃᕐᖄᓯᒪᔪᑦ ᐅᖃᐅᓯᖓᓂᒃ ᐊᑐᕐᓗᓂ ᓯᕗᓪᓕᐹᖅ ᑯᐯᒃᒥ.  

 

ᑖᓐᓇ ᓄᑖᖅ ᐱᓇᓱᐊᖃᑎᒌᓐᓂᖅ ᓄᐃᑕᑎᑦᓯᔪᖅ ᑯᐯᒃ ᑲᕙᒪᖓᑕ ᐱᓇᓱᐊᖃᑎᖃᕈᒪᓂᖓᓂᒃ ᐊᓪᓚᓂᒃ 

ᐃᓄᑐᐃᓐᓇᓂᓪᓗ ᓇᐅᓕᒫᓅᓕᖓᔪᓂᒃ ᐱᒍᑦᔨᓂᕐᓂᒃ ᐊᑐᐃᓐᓇᖃᕐᑎᒐᓱᓪᓗᒋᑦ 

ᑭᖕᖒᒪᒋᔭᖏᓐᓅᓕᖓᓂᕐᓴᕈᕐᑎᓯᒪᔪᓂᒃ. 

 

ᐅᖃᐅᓯᐅᔪᕕᓃᑦ: 

 

“ᐱᒻᒪᕆᐅᕗᖅ ᐃᓱᒪᒋᔭᖃᕆᐊᒥᒃ ᓇᓗᓀᕐᑕᐅᓯᒪᔪᓂᒃ ᑭᖕᖒᒪᒋᔭᖏᓐᓂᒃ ᐃᓄᑐᐃᓐᓀᑦ ᓄᓇᓕᖏᑦᑕ. 

ᐅᐱᒍᓱᒃᑯᒍᑦ, ᐱᓇᓱᐊᖃᑎᖃᕐᓱᑕ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔨᓂᒃ ᑯᐯᒃᒥ, ᐃᓄᑐᐃᓐᓀᑦ ᓄᓇᓕᖏᓐᓂᒃ 

ᓇᐅᓕᒫᓅᓕᖓᔪᓂᒃ ᐱᒍᑦᔨᐅᑎᖃᕈᓐᓇᕆᐊᒥᒃ ᐅᖃᐅᓯᖏᓐᓂᒃ ᐊᑐᕐᓗᑕ ᐋᕐᕿᒋᐊᕐᓯᒪᔪᓂᒃ 

ᐊᑑᑎᓪᓚᕆᑦᑕᖏᓐᓄᑦ.”  

[ᐅᖃᐅᓯᐅᑉ ᐁᑉᐹᓅᕐᓯᒪᔪᖅ] 

 

ᐄᐊᓐ ᓚᕝᕆᐊᓂᐁ, ᑐᕐᖃᑕᕐᕕᒃ ᑲᒪᒋᔭᓕᒃ ᐱᓇᓱᐊᖃᑎᖃᕐᓂᒥᒃ ᐊᓪᓚᓂᒃ ᐃᓄᑐᐃᓐᓇᓂᓪᓗ 

 

“ᐊᓕᐊᓱᒃᑯᖓ ᑖᓐᓇ ᐱᓇᓱᐊᖃᑎᒌᓐᓂᒃ ᑲᔪᓯᓪᓚᕆᒋᐊᖓ ᐊᑎᓕᐅᕈᑎᐅᓂᖓᒍᑦ ᑖᑦᓱᒪ ᐊᖏᖃᑎᒌᒍᑎᐅᑉ. 

ᑖᓐᓇ ᐆᑦᑐᕋᐅᑎᑦᓯᐊᖅ ᑲᕙᒪᑦᑕ ᖃᓄᐃᓘᕐᓂᖓᓂᒃ ᐃᓄᖁᑎᒥ ᐃᓅᓯᖏᓐᓂᒃ 

ᐱᔭᕆᐊᑭᓐᓂᓴᐅᑎᑦᓯᒐᓱᑦᓱᑎᒃ.”  

[ᐅᖃᐅᓯᐅᑉ ᐁᑉᐹᓅᕐᓯᒪᔪᖅ] 



 

 

 

ᔮᓐ ᐳᓓ, ᑐᕐᖃᑕᕐᕕᒃ ᐱᓇᓱᑦᑐᓕᕆᓂᕐᒧᑦ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ ᑯᐯᒃ ᑕᕐᕋᖓᓂᒃ  

 

 

“ᖁᕕᐊᓱᒍᑎᖃᕐᖁᖓ ᑖᑦᓱᒥᖓ ᐊᖏᖃᑎᒌᒍᑎᒥᒃ ᐃᓄᖁᑎᑦᑎᓂᒃ ᐊᑐᐃᓐᓇᖃᑦᓯᐊᑎᑦᓯᓚᖓᔪᒥᒃ 

ᐱᒍᑦᔨᓂᕐᓂᒃ. ᐊᕐᕌᒍᓕᒫᖅ ᐅᖓᑖᓅᓕᕐᑐᖅ, ᐱᓇᓱᖃᑎᙯᓐᓇᓯᒪᕗᒍᑦ ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔨᓂᒃ 

ᑯᐯᒃᒥ, ᓈᓚᑦᓯᐊᑐᓂᒃ ᑭᖕᖒᒪᒋᔭᑦᑎᓂᒃ ᐊᒻᒪᓗ ᓄᓇᑦᑎᓂ ᐊᑑᑎᓪᓚᕆᑦᑐᓂᒃ.”  

[ᐅᖃᐅᓯᐅᑉ ᐁᑉᐹᓅᕐᓯᒪᔪᖅ] 

 

ᕿᐊᓪᑕ ᓯᓅᐹ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᖓᔪᕐᖄᖓ 

 

“ᑐᕌᒐᕗᑦ ᐱᒍᑦᔨᒍᓐᓇᓂᖅ ᓄᓇᕕᓕᒫᒥ. ᐱᒻᒪᕆᐅᓚᐅᔪᕗᖅ ᐅᕙᑦᑎᓄᑦ ᐋᕐᕿᒍᑎᑦᓴᓯᐅᖃᑎᖃᕆᐊᒥᒃ 

ᑐᑭᑖᕐᑎᐅᖃᑕᐅᔪᓂᒃ ᓄᓇᓕᓐᓂ ᐱᐅᓯᒋᐊᕆᓂᕐᒧᑦ ᐊᕐᖁᑎᒥ ᐊᑦᑕᓇᕐᑐᒦᑦᑌᓕᓂᕐᒥᒃ ᐃᑲᔪᕐᓯᔭᐅᖁᓗᒋᑦ 

ᓄᓇᕕᒻᒥᐅᑦ.”  

[ᐅᖃᐅᓯᐅᑉ ᐁᑉᐹᓅᕐᓯᒪᔪᖅ] 

 

ᑳᓐᕌᑦ ᓲᐃ, ᓄᓇᒃᑯᔫᓄᑦ ᐃᒻᒪᖃᐅᑎᖃᕐᑎᓯᔩᑦ ᑯᐯᒃᒥ ᑲᑎᖕᖓᔨᖏᑦᑕ ᐊᖓᔪᕐᖄᖓ 

ᖃᐅᔨᒋᐊᕐᕕᓭᑦ:  

 

ᔪᓐᕕᐊᕝ ᑐᕌᒻᐱᓓ 

ᖃᓄᕐᑐᓂᕐᒧᑦ ᐃᒫᙰᕐᑎ 

ᐊᓪᓚᕕᖓ ᑯᐯᒃ ᐊᖓᔪᕐᖄᖓᑕ ᑐᖓᓕᖓᑕ ᐊᒻᒪᓗ 

ᑐᕐᖃᑕᕐᕕᖓᑕ ᐃᖏᕐᕋᔪᓕᕆᓂᐅᑉ ᐊᒻᒪᓗ 

ᑲᔪᓯᒍᓐᓇᑐᒥᒃ ᓂᒪᒍᓐᓇᓂᐅᑉ  

418-654-8246 

 

saaq.gouv.qc.ca 

 

Salle de presse (ᑐᓴᕋᑦᓴᓂᐊᕐᑎᓄᑦ, ᑖᓐᓇ 

ᐊᑐᐃᓐᓇᐅᔪᖅ ᐅᐃᒍᐃᑎᑐᑦ ᑭᓯᐊᓂ): 

Salle de presse - SAAQ (gouv.qc.ca) 

 

ᑐᑭᓯᒋᐊᕈᒪᒍᕕᑦ: 

 

ᑐᓴᕋᑦᓴᓂᐊᕐᑎᓂᒃ 

ᑐᓴᐅᒪᖃᑦᑕᐅᑎᑎᑦᓯᔩᑦ  

ᐅᖄᓚᐅᑎᖓ: 418-528-4894 

ᐊᑮᑦᑐᖅ: 1-866-238-4541 

 

 

 

http://www.saaq.gouv.qc.ca/
https://can01.safelinks.protection.outlook.com/?url=https%3A%2F%2Fsaaq.gouv.qc.ca%2Fsalle-presse&data=05%7C01%7CSophie.Roy%40saaq.gouv.qc.ca%7C82d22a0e12ac40fbc6b208db76518218%7C4df32e45efd840c193ead0041b95d83b%7C0%7C0%7C638233864661611578%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=d2D%2Fjpvs0ohInwRxns8tXIAxWNL853lwZb9CtaR3%2BTE%3D&reserved=0

